
Grënnung vum Veräin am Café Klein zu Miersch de 16.05.1959 
ënnert dem President Folscheid Emile.

Provisoresche Bäitrëtt an d’FLT den 18.11.1959.

Mat just engem privaten Tennisterrain deemools konnt de Veräin 
um Championnat deelhuelen.

Ee schwaarzt Joer fir de Veräin, dee kuerz virdru war, opgeléist 
ze ginn, well keen Terrain méi zur Verfügung stoung. All Aktivitéite 
goufe provisoresch gestoppt.

Op Initiativ vum Lamesch Ed an dem Glod Norbert gouf decidéiert, 
dem Veräin nees neit Liewen ze schenken; dëst well zu deem Zäit-
punkt an der Rue des Prés d’Sportshal ageweit gouf an den Tennis 
nees praktizéiert konnt ginn.

Op der AG vum Veräi woren eng 100 Persoune present an de 
Graas Ernest gouf als President gewielt. An deem Joer wor de Ver-
äin dann och nees mat Ekippen am Championnat vertrueden. Op 
eegene Felder am Fräie konnt awer nach net gespillt ginn, sou 
dass um Site vum INS gekämpft ginn ass.

Den 18.06.1974 hunn dann ons Gemengepappen decidéiert, 3 Fel-
der ze bauen; dëst hannert der Sportshal genannt „Hinter Schlas-
spesch“. Duerch de Bau vun de Felder ass de Veräin dann op der 
AG vun der FLT de 24.03.1975 definitiv opgeholl ginn.

De Bau vun de Felder wor ofgeschloss an ënnert dem President 
Schumacher Marc konnt déi festlech Aweiung stattfannen.

Éischt AG vun der FLT zu Miersch.

Et gouf decidéiert, ee Clubhouse mat deem néidege Sanitaire ze 
bauen.

Den 2.05.1980, mat der immenser Hëllef vun de Memberen an 
dem Comité, hunn déi eenzel Aarbechte vum Bau ugefaangen.

Den 19.09.1981 wor et da souwäit an dat neit Clubhouse konnt 
ageweit ginn. Am selwechte Joer konnten déi Mierscher Hären an 
déi éischt Divisioun klammen. 

D’Clubhouse wor dann och reegelméisseg op, dëst ënnert der Lee-
dung vum Evelyne a Jean-Jacques, och genannt JJ.

Nom Lausch Ed ass dunn de Larbière Jean President ginn an de 
Comité gouf ëm 5 Memberen erweidert.

Déi éischt international Schrëtt goufe gewot, dëst mat 16 Jugend-
spiller, déi un engem Turnéier an Holland deelgeholl hunn.

No der Wal vum neie President, dem Feller Jean-Marie, an der 
Propos, eng Tennishal ze bauen, déi awer net approuvéiert gouf, 
wor et éischter ee rouegt Joer.

Grouss Ouverture vum „Terrain Pétanque“, dee vum Perrard Jos 
nieft dem Clubhouse installéiert gouf. Des Weidere koum déi éischt 
Bewässerungsanlag op de Felder an den Asaz.

Den Exploitant am Clubhouse huet gewiesselt an et wor lo um Ma-
rise, fir de Comptoir ze garantéieren.

Et goufe sech vill Gedanken driwwer gemaach, deen éischten of-
fiziellen Training zu Miersch unzebidden. Mat der néideger Nofro 
konnt dëst dunn 1994 realiséiert ginn.

Nom trauregen Doud vum Feller Jean-Marie ass de Bucari Jos 
neie President vum Veräi ginn.

Elo wor et um Toussaint Adrien, d’Presidence vum Veräin ze iwwer-
huelen. Hie konnt eng sëllegen Erfolleger bei der Jugend grad wéi 
bei den Erwuessene feieren. De Veräin ass immens séier gewuess 
an huet et bis an déi héchsten Divisioun am Land bei den Häre 
gepackt. Déi éischt Minitennistraininger a Stagë goufe wärend de 
Vakanzen ugebueden. Et gouf ugefaangen, mat der Tennisschoul 
Jacoby zesummenzeschaffen an deen een oder aneren dotéierten 
Tournoi konnt zu Miersch stattfannen. De Veräin hat zu deem Zäit-
punkt ee Maximum vun 250 Memberen.

Nom Ofdanke vum Toussaint Adrien wor et un der Madamm 
Hübsch Edmée, de Veräin ze iwwerhuelen. Leider ass de Club 
dunn, wat de sportlechen Deel ubelaangt, net méi um selwechten 
Niveau weidergefouert ginn an och d’Trainingen hu staark ofgeholl. 
Vill Membere konnten net méi motivéiert ginn, ze bleiwen an hunn 
de Veräi verlooss.  

Renovatioun vun de Felder eent an zwee, déi duerch e syntheete-
schen Tapis ersat goufen. 

Am Februar huet d’Reprise vum Mierscher Tennisveräi mat engem 
neie Comité, ënnert dem Duo Tom Klein (President) a Karel Ach-
ten (Vize-President) an Zesummenaarbecht mat Tennis Solution 
stattfonnt. De Veräin, deen a schlechter Verfaassung wor a just 
nach wéineg Membere gezielt huet, sollt nees no vir bruecht ginn. 
Duerch déi immens Nofro hu mer dann och séier eng 30 Stonnen 
Training zesummekritt. Sou hate mer fir de Wanter natierlech de 

Besoin fir eng Traglufthalle. Duerch déi super Kollaboratioun mat 
der Mierscher Gemeng an ee Virfinanzement wor et dunn am Ok-
tober 2021 souwäit. Ons Traglufthalle iwwert zwee Felder konnt 
installéiert ginn an den Training iwwert d’Wanterméint wor garan-
téiert. De Veräin selwer bezillt an eenzelnen Tranchen de Chiffer 
vun der Bulle un d’Gemeng zeréck. 

Ëmmer méi Leit hunn de Wee bei ons fonnt a mir konnten iwwer 
200 Membere bei ons registréieren. Den Training huet zougeholl 
an et wore schonn zwee Traineren am Asaz. Déi éischt Ekippe 
konnten no laanger Zäit nees um Championnat deelhuelen. 

Am Januar 2023 gouf dann decidéiert, dass mir ons dem Club-
house unhuelen an no onser éischter Renovatioun 2021 gouf dunn 
déi nächst Etapp gestart; dëst mam neie Comptoir an enger neier 
Kichen. Vill Manpower wor gefrot, mee duerch de staarken Asaz 
vum Comité a de Membere wore mir prett a konnten nees mat 
sëllegen Ekippen an de Championnat starten. Direkt gouf et bei 
den Hären een 1. Titel, dëst no iwwer 20 Joer, a bei den Hären & 
Dammen Ü35 e Vize-Champion. Och wat den Training ubelaangt, 
hu mer misste mat engem drëtten Trainer opstocken, well mir eng 
Ronn 70 Trainingsstonnen haten (Tendenz steigend). Fir an Zu-
kunft weiderzewuessen, gouf et déi eng oder aner Changementer, 
och am Comité, wou een Directeur sportif definéiert gouf. Dat ganz 
Joer iwwer goufen iwwer 1850 Stonnen op onse Felder reservéi-
ert, dëst zousätzlech zum Training. Fir dass och zu spéider Stonn 
gespillt ka ginn, huet de Veräin an LED-Luuchten investéiert, dëst 
fir e Chiffer vu +- 22.000€.

Mir feieren ons 65 Joer a wäerten 2024 nach ganz vill Freed zu 
Miersch um Tennis hunn. Iwwert 300 Membere kënne mer ziele 
souwéi iwwer 400 Persounen, déi ons Plattform notzen, fir kënnen 
Tennis op onse Felder ze spillen. Eng ronn 190 Persounen, dorën-
ner 116 Kanner/Jugendlecher, huelen aktiv um Training deel an 
eng 35 Sponsoren ënnerstëtzen de Veräin.

Léif Tennisfrënn, 
de 16.05.1959 gouf den Tennis Club Miersch 
an d’Liewe geruff, iwwer d’Jore mat villen 
Héichten an Déiften. Am Februar 2021 wor et 
mer eng Éier, awer och eng Erausfuerderung 
mat der aktueller Ekipp vum Comité dëse Ver-
äin ze iwwerhuelen. E Veräin, deen e grous-
se Potenzial hat zu deem Moment, awer net 
do stoung, wou en hätt stoe kënnen. Schnell 
gouf ons kloer, dass mir de Veräin mat der Hël-
lef vun Tennis Solution nees op Vordermann 
brénge missten. Dëst ass ons och gelonge 
mat aktuell bal 80 Stonnen Training fir Grouss 
a Kleng, knapp 350 Memberen a 4 Traine-
ren. Mat onser immens heemeleger Anlag, 
wou mer aktuell 3 Felder am Summer an eng 
Traglufthalle iwwer 2 Felder am Wanter hunn, 
stoussen och mir un ons Grenzen. De Veräin 
gëtt ëmmer méi grouss, a mir sinn op 2 weider 

Felder ugewise souwéi op eng  weider Iwwerdeckungsméiglechkeet fir de Wan-
ter. En Vue ass jo och een neie Site fir de Veräin. Hei kënne mir mat der aktu-
eller Planung allerdéngs net zefridde sinn. Zu onsen Aufgabe gehéiert nämlech 
och, de Memberen an 10 Joer eng ideal Tennisanlag bidden ze kënnen. Et sief 
och gewosst, dass den Tennis e Sport ass, an deem een als Member zu all Mo-
ment sengem Hobby nogoe soll kënnen, andeems engem een Terrain zur Ver-
fügung steet. E weidert Zil ass et, ons Pyramid vun der Jugend, ugefaang mam 
Krabbelgrupp (3 Joer), nach méi ze festegen a sou an de sëllegen Alterskate-
gorien ons Jugendspiller opzebauen. Dëst ass awer nëmme méiglech, wa mer 
déi richteg Infrastruktur hunn an d’Zukunft vun onsem Veräin net ausgebremst 
gëtt. E grousse Merci geet natierlech u meng Ekipp, Tennis Solution, ënnert der 
Leedung vum Bleses Thomas, ons Sponsoren an d’Mierscher Gemeng. Ouni 
déi ganz Ënnerstëtzung wier dëst alles net méiglech. Eng sëllege Feierlechkee-
te wäerten iwwer d’Joer verdeelt stattfannen a mir freeën ons op déi kommend 
Joren um Mierscher Tennis. Falls och du Member wëlls ginn oder eng Hand mat 
upake wëlls, da mell dech einfach bei ons. Mir brauchen dech an de Benevolat.  

D’Wuert vum President, dem Tom Klein:

18 Joer méi spéit géif ech gären op meng 10 
als President vum TCM zeréckblécken. Ver-
schidden Detailer aus der Zäit, déi hannert eis 
läit, sinn aus eiser Erënnerung verschwonnen, 
mee déi grouss Linne bleiwe present an ier-
gendwéi deet et gutt, heiansdo d’Erfolleger 
vu Fréier opzefrëschen. De strukturellen Op-
bau iwwer d’Jugendfërderung an de Kompe-
titiounssport hunn et dem TCM erlaabt, op 
héchstem Niveau matzespillen a sech iwwer 
zwee Joer mat professionelle Spiller vun anere 
Veräiner moossen ze kënnen. Dat mat Suc-
cès: Mir konnten eis zwee Joer laang an der 
ieweschter Divisioun halen.

Wéi kéinte mer déi vill Feierlechkeete vergiessen, déi deemools vum R. Beele-
ner an dem Fiat-Grupp gesponsert goufen an déi eis et erméiglecht hunn, inter-
national unerkannte Kënschtler ze invitéieren. Ausserdeem konnten zesumme 
mat der Federatioun Jugend- a Seniortournoien organiséiert ginn.

Ech soen de Spiller an de Comitésmembere vum Veräin e grousse Merci gra-
dewéi der Gemeng an de ville Sponsoren. Och meng Fra Petra wëll ech hei er-
nimmen, déi onzieleg Stonne fir de Veräi geleescht huet, an de Wolfgang Nies, 
deen ëmmer gutt Rotschléi parat hat. 

Et freet mech immens, datt ënnert der Leedung vum aktuelle President, dem 
Tom Klein, a senger Ekipp d’Relance gelongen ass, duerch déi den TCM an der 
Sportswelt vun eiser Gemeng besonnesch ervirstiecht.

Ech wënschen iech weiderhi vill Erfolleg.

D’Wuert vum Éierepresident,  
dem Dr. Toussaint Adrien: 	

Léif Tennisfrënn,

et ass mer eng besonnesch Freed, dem Ten-
nis Club Miersch, am Numm vun der Gemeng 
Miersch a hiren Awunner, fir säi 65-järegt Be-
stoen ze gratuléieren. Säit senger Grënnung 
huet den Tennisclub e wichtege Bäitrag zum 
sportlechen a gesellschaftleche Liewen an ei-
ser Gemeng geleescht.

De Club ass net nëmmen eng Plaz fir sport-
lech Renconteren, mee e Lien tëscht Gene-
ratiounen a Kulturen. Nieft de sportlechen Er-
folleger dierfe mer net vergiessen, datt, dank 
der gemeinsamer Leidenschaft fir den Tennis-
sport, och Frëndschaften an eng staark Ge-
meinschaft beieneefonnt hunn.

Doriwwer eraus bitt den Tennis Club Miersch sportbegeeschterte Kanner en 
Ëmfeld, an deem si hir sportlech Talenter entfale kënnen a gläichzäiteg zu ver-
antwortungs- a respektvolle Mënschen eruwuesse kënnen. Duerch d’Erléiere 
vun Tennistechnike ginn ausserdeem net just déi motoresch Fäegkeete gestä-
erkt; och Konzentratioun, Disziplin an den Ekippegeescht gi gefërdert.

Ech soen alle Memberen, Benevollen a Responsabele vum Tennisclub e grous-
se Merci. Hiren Engagement an Asaz hunn de Veräin iwwer Joerzéngten zu 
deem gemaach, wat en haut ass: eng Plaz, wou Fairplay an e gesonde kompe-
titive Geescht grouss geschriwwe ginn.

Loosst eis op eisen Tennisclub ustoussen: datt e weiderhin eng erfollegräich 
Plattform bitt fir d’Fërderung vun der nächster Generatioun vu sportlechen Ta-
lenter a charakterstaarke Perséinlechkeeten.

D’Wuert vum Buergermeeschter,  
dem Malherbe Michel: 

Léif Tennisfrënn,

als Sportschäffe vun eiser Gemeng an als 
Sportbegeeschterte souwisou, ass et mir eng 
grouss Freed an Éier, Iech all fir de 65. Gebu-
ertsdag ze gratuléieren.

Iech, déi Dir fréier den Tennisveräin gegrënnt 
an opgebaut hutt, dann all deenen, déi d’Re-
lève geholl hunn a virugefuer sinn an zum 
Schluss deene ville fräiwëllegen a sportlechen 
Tennisbegeeschterten, déi elo an der Wises-
trooss hirem Sport noginn, sief gratuléiert a 
Merci gesot!

Dëst war eng beandrockend Leeschtung an 
déi sollt Dir alleguer uerdentlech feieren.

Äre Veräi spillt eng wichteg Roll am Liewe vu ville klengen a grousse Matbier-
ger, dëst esouwuel um sportleche wéi och op sozialem Plang.

Ech wënschen Iech dofir dann och, dass Äre Veräin an de nächste Joren dee 
selwechten Erfolleg huet an Äre Membere genau esouvill Spaass a Freed 
mécht wéi bis elo.

D’Wuert vum Schäffen (Volet Sport), dem 
Här Reiland Michel:  

D’Grënnung vum Veräin 1959 mat der  
Approbatioun vun der Gemeng: 

Den aktuelle Comité vum Tennis Club 
Miersch mam Trainerstaff: 

Tom Klein – President (info@tcmersch.lu)

Karel Achten – Vize-President (info@tcmersch.lu)

Fränz Pires – Directeur sportif (directeursportif@tcmersch.lu)

Britta Achten – Tresorier

Gilles Elsen – Sekretariat (techn.) 

Sandra Jovanovic – Sekretariat (adm.)

Catherine Schneiders – Facturatioun (facturation@tcmersch.lu)

Alain Wies – Facturatioun (facturation@tcmersch.lu)

Claude Scholtes – Responsabel Clubhouse & Tennisfelder

Jim Kops – Manifestatiounen & Vertrieder an der Mierscher Sportskommissioun 

Chris Schagen – E-Tennis; Reservatiounen & Badges (info@tcmersch.lu)

Charel Weber – Marketing & Kommunikatioun 

Sabine Kirchhoff – Memberen & Manifestatiounen

Mandy Klein & Henri Krier (Keesepréifer) 

Fränz Pires; Tom Klein; Karel Achten; Britta Achten; Frank Mehlich 
(Sportskommissioun)

Comité 2023 – 2024 

Bleses Thomas – Patron Tennis Solution & Responsabel Elite-Training 

Mehlich Frank – Cheftrainer TC Miersch (training@tcmersch.lu)

Rahns Thorben – Trainer 

Salimovic Denis – Trainer

Staff – Training by Tennis Solution 

13



14



Onsen Trainerstaff vun Tennis Solution: 

Bleses Thomas

Patron Tennis Solution
Responsabel Elite-Training 

Mehlich Frank

Cheftrainer TC Miersch 
(training@tcmersch.lu)

Rahns Thorben

Trainer

Salimovic Denis

Trainer

D’Basis an de Start vum Training ass ons 
Krabbelgrupp. Hei eng kuerz Erklärung vum 
Patron vun Tennis Solution:

Falls och du Interessi 
hues, beim Tennis Club 
Miersch matzetrainéieren, 
da mell dech bei ons. Mir 
schaffen ausserdeem mat 
Fit Kanner Miersch, LA-
SEP an der Villa Pantau 
zesummen, wou mir de 
Kanner reegelméisseg 
gratis Stonnen ubidden, fir 
hinnen d’Freed um Tennis 
ze erméiglechen. 

(training@tcmersch.lu) 

Du wëlls och Member bei ons ginn, da sinn 
hei déi néideg Informatiounen: 

MEMBERSHIP 2024-2025 (15.4.24 - 14.4.25):
Kanner & Jugendlecher (3-18 Joer) 30€
Studenten (>18 Joer) 45€
Erwuessener 110€
Famillen 200€
Éierememberen 25€
 
Kautioun pro Badge 40€ 
(soubal d’Iwwerweisung agaang ass -> Zougangserlabnis)
 
SUMMER (1.5. - 30.9):

RESERVATIOUN TERRAIN (fir 60‘)
MEMBER + MEMBER -> GRATIS
MEMBER + NET-MEMBER -> 15 EUR

WANTER (1.10 - 30.4):

RESERVATIOUN TERRAIN (fir 60‘)
MEMBER + MEMBER -> 15 EUR
MEMBER + NET-MEMBER -> 25 EUR

Iwwerweis ons w.g.l. de jeeweilege Montant op eise SPUERKEESS-Kont mat 
der Kommunikatioun: Bäitrag + NUMM, wa Famill da w.g.l. d’NIMM vun dee-
nen, déi nach matspillen.

IBAN LU21 0019 6055 7339 5000 BCEE  TENNIS CLUB MERSCH  oder ganz 
nei mat Payconiq iwwer follgend Telefonsnummer: (+352) 621 773 860

Soubal s du dech op onser Homepage enregistréiert hues an de jeeweilege 
Betrag bei eis um Kont ass, schalte mir dech direkt fräi an du kanns den Terrain 
reservéieren. Opgepasst, de Membersbäitrag kanns du och mat Stripe & Pay-
Pal oder SumUp (am Clubhouse selwer) bezuelen. 

Mir freeën ons, dech op der Tennisanlag ze begéinen!

Bass du bis Member bei ons, kanns du vun onsem „Tennis by night“ profitéie-
ren. Dëst erméigleche mir dir säit 2023 mat enger LED-Luuchten-Installatioun. 
Nodeem s du bis op onse Felder bass, kanns du jee no Bedarf d’Luuchte schal-
ten. Hei huet de Club eng ronn 25.000€ investéiert. 

Am Mee 2021 hu mer ons misste Gedanke maachen, wat mer am kommende 
Wanter ënnerhuelen, fir ënnerdaach Tennis ze spillen. Schnell wor ons kloer, 
dass mir eng Traglufthalle iwwer zwee vun onse Felder bräichten. Et gouf vill 
gefuerscht a verschidden Ufroe gemaach. Schlussendlech si mer mat der Fir-
ma AIRTEC aus Däitschland an déi éischt Verhandlunge getrueden an alles 
gouf méi konkreet. Wéi mer dunn Ufank Juni ons Gemeng iwwerzeege konn-
ten, konnt de Projet Traglufthalle zu Miersch um Tennis starten. 

Fir ee Kafpräis vun 
169.416€ koum den Deal 
mat AIRTEC zustanen. 
Well de Veräin awer déi fi-
nanziell Moyenen net hat, 
gouf mat der Gemeng 
eng Conventioun ënner-
schriwwen, dass si ons 
déi Sue virstrecken a mir 
de Montant an Tranchë 
vun engem Minimum vu 
jeeweils 10.000€ pro Joer 
zeréckbezuelen. D’Ge-
meng selwer huet sech 
dann awer och um Pro-
jet bedeelegt mat engem 
Sponsoring vun 30.000€ 
an de sëllegen Aarbechte 
betreffend dem Uschloss 
un d’Fernwärme. Am Au-
gust 2021 konnten dunn 
déi éischt Preparatioune 
vun AIRTEC op onser An-
lag gemaach ginn an am 
Oktober 2021 konnt ons 
Traglufthalle schlussend-
lech opgeriicht ginn. Sou 
kënne mer onsen Training 
de Wanter iwwer garantéieren an onse Memberen d’Méiglechkeet ginn, och am 
Wanter hirem Sport nozegoen. Aleng 2021/2022 an 2022/2023 hate mer pro 
Wanter iwwer 1800 Stonne Buchunge vu Memberen zousätzlech zum Training 
an onser Traglufthalle.

Den 2.05.1980, mat der immenser Hëllef vun de Memberen an dem Comité, 
hunn déi eenzel Aarbechte vum Bau ugefaangen. Mat ronn 3 Milliounen ale 
Frang (75.000€), déi de Veräin selwer bezuelt huet, wor et deen éischte Veräin 
an der Gemeng, deen ouni Hëllef vun auswäerts, dëse Projet vun engem Club-
house realiséiere konnt.

1980

Den 19.09.1981 wor et da souwäit an dat neit Clubhouse konnt ageweit gi mat, 
zu deem Zäitpunkt, 250 aktive Memberen.

1981

Ee 4. Terrain wor och mol an der Planung, gouf awer leider ni realiséiert. Dat 
géif och haut nach ee grousse Virdeel fir ons duerstellen, mee wat net ass, kann 
ëmmer nach kommen. Sou sinn e weideren Terrain an eng eventuell nei Clôture 
ronderëm ons Felder a Planung. 

Ufank den Nonzegerjore goufen déi 3 Felder ganz à jour gesat, dëst mat vill 
Asaz vun de Memberen an dem Comité.

Wee kennt sech dann nach mat den ale Flouernimm aus a fënnt den Tennis 
op der Kaart erëm? Et wier nach sou munche Potenzial do gewiescht, fir méi 
Infrastrukture fir den Tennis ze bauen.

2018 wor et dann um Terrain 1 an 2 , déi e syntheeteschen Tapis kruten:

2006 sinn d’Häre vum Tennis Club Miersch an d’Nationaldivisioun opgestigen 
(Senior 1), wou se sech 2 Joer laang hale konnte mam Bleses Thomas als  
Kapitän, deen haut de Patron vun Tennis Solution ass a sou zum aktuellen 
Erfolleg vum Veräin bäidréit. Eng Éierung vun der Gemeng gouf et dann och. 
Natierlech ass dat den Dram vun all Veräin a wee weess, wou mer an e puer 
Joer stinn.

Ons TCM-Kollektioun a aner flott Artikele ginn et an onsem Shop. 

Onst Clubhouse ass e flotten Treffpunkt. De Summer iwwer begréisst iech eng 
aluedend Terrass an all Donneschden invitéiere mir op onsen After-Work.

Champion 2023
Senior Hären 

Vize-Champion 2023
Hären Ü35

Vize-Championne 2023
Dammen Ü35

